BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 06 0 K 000289 07 K

Novi Travnik, 08.02.2008.godine
Nakon vijećanja i glasanja vijeće je donijelo, a predsjednik vijeća u prisustvu optuženog, branioca optuženog i oštećenog, dana 08.02.2008.godine javno objavio slijedeću

U IME FEDERACIJE BOSNE I HERCEGOVINE !

P R E S U D U

Optuženi:


SMOLO ADEL, sa ostalim podacima kao u spisu

K R I V   J E

Što je:


Dana 11.07.2007.godine oko 20,00 sati boraveći u dnevnom boravku stana oštećenog Elvedina Mušanović u Ul. Novo Naselje bb u Fojnici zajedno sa oštećenim Elvedinom Mušanović, da bi lišio života oštećenog uzeo kuhinjski nož dužine sjećiva 14 cm prišao oštećenom, a zatim mu u tijelo zadao ukupno 103 udarca nožem iz različitih položaja, obzirom da se oštećeni branio, jaukao i pružao otpor, svjestan da udarcima nožem zadaje velike patnje i bolove oštećenom, što je i htio, te mu nanio rane ubodine i to 93 udarca od kojih 12 ubodnih rana u predjelu stražnjih dijelova lobanjskog dijela glave, 30 u predjelu lijeve strane leđa, slabine i zadnjice, 10 u predjelu lijeve bočne strane grudnog koša, te 2 u predjelu gornje polovice leđa desno, 2 u predjelu desnog zadnjičnog dijela, 1 u predio prednje strane grudnog koša desno, 4 u predjelu vanjske strane gornje trečine desne nadlaktice, 2 u predjelu lijevog potključnog predjela grudnog koša, 3 u predjelu vanjske strane lijeve nadlaktice, 3 u predjelu vanjske strane vrata desno, 1 u predjelu produženog predjela lica, 1 u predjelu desne polovice lica u blizini vanjskog očnog ugla, 22 u predjelu lijeve bočne strane vrata, te 10 reznih rana i to: 1 na nivou donjeg ruba desne polovice vilice, 1 u predjelu ispod donje usne, 1 u predjelu lijevog obraznog dijela lica, 4 u predjelu unutarnje strane donje trečine lijeve nadlaktice, 1 u predjelu nadlanske strane desne šake, 1 u predjelu prednje strane desnog koljena, 1 u predjelu prednje strane gornjeg dijela desne potkoljenice, pri čemu je oštećeni trpio bolove i patnje velikog intenziteta nakon čega je oštećenog prekrio jambolijom, obrisao tragove krvi po stanu, te se udaljio iz stana i ponio sa sobom nož kojeg je odbacio, a oštećeni uslijed zadobijenih ozljeda preminuo zbog kombinovanog (vanjskog i unutarnjeg) iskrvarenja, 
Dakle na svirep način lišio života oštećenog zaživotno mu nanoseći patnje i bolove jakog intenziteta nožem kao sredstvom ozljeđivanja zadajući oštećenom brojne ozljede, ukupno 103,



Čime je počinio krivično djelo ubistva iz člana 166. stav 2. tačka a) KZ F BiH,



Pa ga sud na osnovu istog zakonskog propisa, a uz primjenu člana 49. stav 1. KZ F BiH

O S U Đ U J E
Na kaznu dugotrajnog zatvora u trajanju od 22 (dvadesetdvije) godine

Na osnovu člana 57. stav 1. KZ F BiH optuženom se u izrečenu kaznu ima uračunati vrijeme koje je proveo u pritvoru počev od 12.07.2007. godine do upučivanja optuženog na izdržavanje kazne.

Na osnovu člana 202. stav 1. ZKP F BiH optuženi se obavezuje da nadoknadi troškove krivičnog postupka čiju će visinu predsjednik vijeća utvrditi posebnim rješenjem, te da na ime paušala plati 100,00 KM.
Na osnovu člana 212. stav 3. ZKP F BiH oštećeni Mušanović Đafer sa imovinsko-pravnim zahtjevom u cijelosti se upućuje na parnični postupak.

ZAPISNIČAR





PREDSJEDNIK VIJEĆE










     SUDIJA

Mironija Jozak






Darmin Avdić

Nakon toga vijeće na osnovu člana 152. stav 1. a iz razloga propisanih članom 146. stav 1. tačka a) i tačka d) ZKP F BiH donosi

R J E Š E N J E

Protiv optuženog:




SMOLO ADELA, sa podacima kao u spisu

PRODUŽAVA SE PRITVOR

Koji po ovom rješenju može da traje do upućivanja optuženog na izdržavanje kazne.

ZAPISNIČAR





PREDSJEDNIK VIJEĆA










    SUDIJA

Mironija Jozak






 Darmin Avdić
„ OSLOBOĐENJE“  
subota, 9.februar 2008. godine

ADELU SMOLI 22 GODINE ROBIJE

Kantonalni sud u Novom Travniku jučer izrekao nepravomoćnu presudu

optuženom da je Elvedina Nušanovića u julu 2007.  usmrtio sa 103 uboda nožem

Zatvorskom kaznom u trajanju od 22 godine  jučer je u Kantonalnom sudu u Novom Travniku nepravomoćno osuđen Adel Smolo (24) koji je proglašen krivim  za ubistvo  fojničkog doktora  Elvedina Nušanovića (32) u julu prošle. 

Prilikom izricanja presude Darmin Avdić, predsjedavajući Sudskog  vijeća, kazao je da je ovo djelo kvalifikovano kao svirepo ubistvo, te da je nesretni Nušanović pretrpio  nesnosne bolove prije nego što je umro. Prema Avdićevim riječima, Sud  nije uvažio tvrdnju odbrane da je Smolo Nušanovića ubio  u samoodbrani, odnosno braneći se od  silovanja. 

Tokom višemjesečnog suđenja  Smolo  nije poricao  ubistvo  i na pitanje zašto je 103 puta nožem ubo Nušanovića odgovarao je „Kako bih bio siguran da neće preživjeti“. 

Ove navode je u sudskom procesu potvrdio vještak sudske medicine koji je kazao da je Nušanović pretrpio strašne bolove prilikom čina ubistva,te da je umro usljed gubitka krvi. 

Tokom suđenja  utvrđeno  je da je Smolo tijelo oštećenog pokrio prekrivačem, tačnije jambolijom, te da je čuo jauke Nušanovića, koji je još bio  živ. Krv s poda oprao je  svojom majicom, poslije čega je ugasio svjetlo i televizor, te napustio stan. 

Žalbe  na ovu presudu najavile su obje strane, odvjednik Adela Smole i rodbina ubijenog, za koje je svaka kazna ispod 30 godina zatvora neprihvatljiva. 

                                                                                                                                                                                                     D.Pucar

